Էլեկտրոնային ուսումնական ձեռնարկների օգտագործման գնահատման թերթիկների ամփոփում
Էլեկտրոնային ուսումնական ձեռնարկների օգտագործումը և ուսումնական գործընթացում դրանց արդյունվետ կիրառումը գնահատելու նպատակով մշակվել է էլեկտրոնային ուսումնական ձեռնարկների օգտագործման գնահատման թերթիկ (նմուշը կցվում է) և էլեկտրոնային փոստի օգնությամբ փոխանցվել Հայաստանի մարզերի տեղեկատվական տեխնոլոգիաների կիրառման տեսանկյունից տարբեր մակարդակ ունեցող դպրոցների։ Ընտրված դպրոցները նախորդ դրամաշնորհային ծրագրի շրջանակներում ստացել են բոլոր 14 էլեկտրոնային ուսումնական ձեռնարկները և օգտագործել են դրանք ուսումնական գործընթացում։
Առաջարկվող թերթիկում դպրոցների տարբեր առարկաներ դասավանդող մասնագետներ և տնօրեններ գնահատել են (1-5 բալային համակարգով) ձեռնարկների կառուցվածքի ու բովանդակության, դրանց օգտագործման հետ կապված տարբեր հարցեր, ինչպես նաև ձևակերպել են իրենց դիտողությունները, առաջարկություններն ու նկատառումները։ 
Ծրագրի մարզային համակարգողները ստացել են ավելի քան 100 լրացված գնահատման թերթիկներ, որոնցից մուտքագրվել և ուսումնասիրվել են 75–ի տվյալները։
Ձեռնարկների օգտագործման գնահատականները վերլուծելու նպատակով յուրաքնչյուր մարզի համար լրացված թերթիկների հիման վրա ստացվել է տվյալ մարզի տվյալներն ամփոփող գնահատման թերթիկ (բոլոր մարզերի գնահատման թերթիկները կցվում են)։ Մարզերի թերթիկների տվյալների հիման վրա ստացվել է բոլոր տվյալներն ամփոփող հիմնական թերթիկը (կցվում է)։
Կազմվել են նաև գնահատման արդյունքները ներկայացնող սխեմատիկ երեք պատկերներ՝ «Ձեռնարկի համապատասխանությունն առարկայական ծրագրին և մատչելիությունը» (սխեմա 1), «Դասի փուլերը, որոնց ընթացքում առավել արդյունավետ է էլեկտրոնային ձեռնարկների օգտագործումը» (սխեմա 2), «Դպրոցներում առկա պայմաններն ըստ մարզերի» (սխեմա 3)։
Ստացված տվյալների համաձայն կարելի է կատարել հետևյալ եզրահանգումները.
1. առարկայական ուսումանական ծրագրերին առավել համապատասխանում են «Հայոց պատմություն 5, 6» և «Քիմիայի լաբորատորիա 7, 9» ձեռնարկները և չեն համապատասխանում «Ինֆորմատիկա II, III» ձեռնարկները,
2. մատչելիության տեսակետից բարձր են գնահատվում «Կենսաբանություն 9, 10», «Քիմիայի լաբորատորիա 7, 9», «Հայոց պատմություն 5, 6» ձեռնարկները, իսկ «Ինֆորմատիկա I, II» ձեռնարկները համարվում են բարդ,
3. դասի տարբեր փուլերում ավելի հաճախ օգտագործվում են «Հայոց պատմություն 5, 6», «Քիմիայի լաբորատորիա 7, 9» ձեռնարկները, հիմնականում՝ նոր դասի մատուցման, կրկնության/ամփոփման նպատակներով, համեմատաբար ցածր կիրառություն ունեն «Քիմիա 9, 10» և «Ֆիզիկա 9» ձեռնարկները,
4. ձեռնարկների օգտագործման համար դպրոցներում տեխնիկական միջոցների առկայությունը գնահատվում է «4.1» բալ. միջինից բարձր են Արմավիրի, Արագածոտնի, և ցածր են Երևանի, Վայոց Ձորի, Արարատի մարզերի մասնագետների գնահատականները,
5. ձեռնարկների օգտագործման արդյունավետությունը (ըստ տնօրենների) գնահատվում է «4.0» բալ. միջինից բարձր են Արմավիրի, Սյունիքի մարզերի և ցածր են Լոռու, Շիրակի մարզերի գնահատականները,
6. ուսուցչի պատրաստվածության աստիճանը (ըստ տնօրենների) գնահատվում է «3.9» բալ, ընդ որում, միջինից բարձր են Տավուշի, Սյունիքի մարզերի և ցածր են Վայոց Ձորի մարզի գնահատականները։
Արվել են տարբեր դիտողություններ, առաջարկներ, նշվել են ձեռնարկների արդյունավետ օգտագործմանը խոչընդոտող պատճառներ։
ա) դիտողություններ. 
· Որոշ ձեռնարկներում մուլտիմեդիա չի օգտագործվում։
· «Ինֆորմատիկայի» ձեռնարկները մատչելի չեն։

· «Ինֆորմատիկա», «Ֆիզիկա» ձեռնարկները բովանդակությամբ և ծավալով չեն համապատասխանում ուսումնական ծրագրերին։ 

· «Կեսաբանություն 9, 10» ձեռնարկներում չկան անիմացիաներ, լրացուցիչ տեղեկություններ, ձայնը բարձր է և միօրինակ։

· «Քիմիա 9» և  «Քիմիա 10» ձեռնարկները կրկնում են դասագրքի նյութը, քիչ են թեստերը։ 
բ) առաջարկություններ. 

· Ձեռնարկներում (հատկապես` պատմության) կարելի է ներառել խաղեր, վավերագրական ժապավեններ, այլ դիդակտիկ նյութեր, լրացուցիչ տեղեկություններ։ 
· Անհրաժեշտ են էլեկտրոնային ձեռնարկներ բոլոր դասարանների ու բոլոր (հատկապես՝ հայոց լեզու, մաթեմատիկա և բնագիտական) առարկաների համար, ինչպես նաև օժանդակ ձեռնարկներ՝ ինտեգրված դասերի համար։

·  «Ֆիզիկա 9» ձեռնարկում անհրաժեշտ են ավելի շատ թեստեր, փորձեր և լաբորատոր աշխատանքներ։

· Թեստային աշխատանքները քիչ են և դրանք պետք է տարբերակված լինեն ըստ գնահատման չափանիշների։ 
· Թեստավորման ավարտից հետո աշակերտն իր թույլ տված սխալի ճիշտ տարբերակը տեսնելու հնարավորություն  պետք է ունենա։
· Արդյունավետ են պրոեկտորի օգնությամբ անցկացված դասերը։
գ) ոչ արդյունավետ օգտագործման պատճառներ. 

· ժամանակակից համակարգիչների և սարքավորումների (պրոեկտորի) պակասը,
· ուսուցիչների համակարգչային գիտելիքների և հմտությունների պակասը, 
· ձեռնարկների (հատկապես «Ինֆորմատիկա») բովանդակության և առարկայի թեմատիկ պլանավորման անհամապատասխանությունը։
Շատ  դպրոցներ գնահատման թերթիկներին կցել են նաև իրենց շնորհակալությունն ու գոհունակությունն արտահայտող,  ձեռնարկների օգտագործման արդյունավետությունը հաստատող կարծիքներ։

